
-   I   J a   T a n   -

I ja tan  Pou trasé chimen lavi-nou 
Plis ki tan      Pas desten-nou dan lanmen-nou, 
Ou pé pa chanjé lepasé mé ou pé 
Désidé sa ou kéy divini. 

I ja tan   Pou pran konsians nou pa tou sel 
Mé osi tan Pou yo sav nou ka ekzisté. 
Si ou pa atenn sa ou té ka espéré, 
Éséyé kwè an jou ou kay rivé. 

O bòd lari ou pé pa toujou rété 
Gadé soley o lwen lè ou anba lapli; 
I ja tan pou nou tout wouvè zié-nou 
(Ni lontan nou ka di sa) 

Refrain : 
Jòdi i ja tan pou mwen  

O wi i tan pou nou 
Jodi i ja tan pou mwen, pou nou   (x 2) 

( - Lévé lavwa pou tout moun tann 
- Aprann respekté lavi 

- Menm si nou kon zépeng dan chan kann.) 

I ja tan  Sonjé la nou kay viv demen 
Plis ki tan   Aprézan fo sav ni lurjans. 
Mové désizion pé gaché tout chans; 
Mé pou chanjé fok nou tout ba'y lanmen. 

É bod lanmè sé pa dènié fwontiè, 
Anba dòt siel soley toujou ka kléré; 
I ja tan pou sonjé timanmay-nou 
(Ni lontan mwen lé di sa) 

Refrain (x 2) 
( - Fè an jes pou lavenir-nou 

- Arété détwi Latè 
- Menm si nou sav nou kon grenn sab adan lanmè.) 

Refrain (x 2) 
(- Menm si tousa ou tanté 
- Ou kwè sé pou lapléré, 

- fo ou kontinué, fo ou kontinué 
- An manniè viv fok ou chwazi 

- Pou demen ou pé bien konstwi 
- Pou timanmay-ou 

- Pou timanmay-mwen, 
- Pou timanmay-nou.) 

